
   Асаттен пĕчĕк тиха пурччĕ. Пĕррехинче çав тиха çине утланса ларма шутларăм. Тихи сурăхран пĕчĕккĕ, слонран пысăккă. Тунката çине хăпарса тăтăм та тункати тихаран пысăккă-мĕн. Йывăç çине хăпартăм та йывăçĕ тихаран пĕчĕккĕ. Шутларăм-шутларăм та малтан урасене, унтан кĕлеткене хăпартса хутăм, — вăрманалла чуптартăм. Кăшт кайсан пăхрăм та, ак тамаша! Эпĕ пуçа манса хăварнă. Каялла кайрăм, сукмак курăнмасть, тĕттĕмленет. Кулянсах ятăм, лайăхрах тытса пăхрăм та, пуç вырăнтах-мĕн. Тĕттĕмленсех çитсен эпĕ вутă чĕртме шутларăм. Аяккалла пăхрăм та — виçĕ выçă кашкăр çывхарать. Хăранипе шăши йăвине кĕрсе пытанас терĕм. Пуç кĕрет, кача пӳрни кĕмест. Лайăхрах чакалантăм та кĕрсе пытантăм. Кашкăрĕсем мана асăрхамарĕç, иртсе кайрĕç. Тиха та тарнă. Ир пулчĕ. Шăтăкран тухас тетĕп — тухаймастăп. Аптраса çитрĕм те шăшие хӳринчен ярса тытрăм, вăл хăранипе мана киле илсе çитерчĕ. Тиха сарайĕнче улăм çисе тăрать. Савăнсах кайрăм. Тиха çухалнă тесе хытах хăранăччĕ.

  